
հաճարազգիների և տխլազգիների ընտանիքներին պատկանող, 

համակեցության գերիշխող, դիմացկուն ամենախոշոր ծառերն 
են,  գրավում են առաջին և երկրորդ շարահարկերըը և 
զբաղեցնում են մեծ տարածք։  
Արցախի դենդրոֆլորայի կազմում հաճարազգիների 
ընտանիքին պատկանող  հազվագյուտ տեսակներ՝  
շագանակենի սովորականը (Castanea sativa) և տխլազգիների 
ընտանիքին պատկանող արջատխլենին (Corylus colurna) ու 
բոխի շուշիին (C. schuschaensis H. Winkler) զբաղեցնում են 
սահմանափակ տարածք և գրանցված են  ՀՀ Կարմիր գրքում: 
Բանալի բառեր՝ Հաճարազգիների ընտանիք, տխլազգիների 

կաղնի, խոշորառէջ կաղնի, շագանակենի սովորական, 
արևելյան բոխի արջատխլենի: 
 

А.Акопян 

ВИДЫ ДЕРЕВЬЕВ СЕМЕЙСТВА БУКОВЫХ И 

ОРЕШНИКОВЫХ И ИХ РАСПРОСТРАНЕННОСТЬ В ЛЕСАХ 

АРЦАХА 

В статье представлена распространенность видов деревьев, 

принадлежащих к семейству буковых и орешниковых - бука, дуба, 

граба,  которые  являются самыми крупными, доминирующими и 

устойчивыми деревьями в лесах Арцаха,  занимают первое и 

второе ярусы и охватывают большую площадь. Редкие виды, 

принадлежащие к семейству буковых- Каштан обыкновенный 

(Castanea sativa)    и Лещина древовидная(Corylus colurna), Граб 

шушинский(C. schuschaensis H. Winkler), принадлежащие к 

семейству орешниковых, занимают ограниченную площадь и 

занесены в Красную книгу Армении . 

A.Hakobyan 

TYPES OF TREES OF THE FAGACEAE  AND CORYLACEAE  

FAMILIES AND THEIR SPREAD IN THE FORESTS OF 

ARTSAKH 

 The article presents the prevalence of trees – Fagus,  Quercus, 

Carpinus   belonging to the Fagaceae  and Corylaceae  families, which 

are widespread in Artsakh forests,  are the largest, dominant trees in 

forests, occupy the first and second tiers and a large area. Rare species, 

Castanea  sativa Mill. - belonging to the Fagaceae family  and Corylus 

colurna , Carpinus  schuschaensis H. Winkler  - belonging to the 

Corylaceae  family, have a limited area and are listed in the Red Book 

of Armenia. 

Key words: Fagaceae family,Corylaceae  family, Carpinus caucasica, 

Fagus orientalis, Quercus iberica steven, Quercus macranthera, 

Castanea sativa mill, Carpinus orientalis, Corylus colurna  

 

Արցախը,  չնայած  իր  համեմատաբար  փոքր  տարածքին,  աչքի  է  

ընկնում  բուսական  համակեցությունների  ու  բուսատեսակների  

արտահայտված  բազմազանությամբ, ֆլորայի   հարուստ  և  խայտաբղետ  

կազմով:  Արցախի հանրապետության բուսական ծածկույթում 

առանձնապես մեծ է անտառների դերը, որոնք կազմում են 

հանրապետության ընդհանուր տարածքի շուրջ  35-40%-ը ` 457,16 հզ հա     

( 1): 

Անտառները հանդիսանում են գոյության միջավայր բազմաթիվ 

կենսաբանական էակների համար: Ուստի  դրանց ոչնչացումը լրջագույն 

սպառնալիքներ է առաջացնում կյանքի բնականոն զարգացման համար: 

Այսօր երկրագնդի անտառածածկ տարածքները գնալով կրճատվում են: 

Բոլորիս անհրաժեշտ են անտառների շնորհիվ առաջացող թթվածինը, 

մաքուր օդը և կայուն ու բարենպաստ կլիման, իսկ շատերի համար 

անտառի կողմից տրամադրվող բարիքները գոյության հիմնական աղբյուր 

են հանդիսանում: 

Ինտենսիվ արդյունաբերական շահագործումից անտառների որոշ մասի 

պահպանության անհրաժեշտությունը գիտակցվել է արդեն շատ վաղուց և 

ոչ միայն բնության պաշտպանների շրջանում, այլև  անտառների կայուն 

կառավարման մի շարք դրույթներում: Ըստ որի՝ <<անտառօգտագործողը 

չպետք է  նվազեցնի անտառների արտադրողականությունը,  

միաժամանակ չպետք է փոփոխի  անտառների էկոհամակարգային 

ծառայությունների ծավալն ու բնույթը, չպետք է վտանգի անտառային 

կեսաբազմազանությունը>> (2) : 

Մեր ուսումնասիրության նպատակն է բացահայտել Արցախի 

անտառներում դոմինանտող, հաճարազգիների և տխլազգիների 

ընտանիքներին պատկանող ծառատեսակների տարածվածությունը, 

էկոլոգիան: 

Նյութ և մեթոդ: Ուսումնասիրության օբյեկտ են հանդիսացել Արցախի 

անտառներում տարածված հաճարազգիների և տխլազգիների 

ընտանիքներին պատկանող լայնատերև ծառատեսակները, 

գրականության աղբյուրներում դրանց վերաբերյալ բուսաբանների կողմից 

տրված որոշ նյութերը: Տեղեկատվական հիմք են հանդիսացել Արցախի 

ազգային վիճակագրական ծառայության անտառտնտեսության 

վերաբերյալ, ինչպես նաև Արցախի հանրապետության <<Արցախանտառ>> 

պետական ոչ առևտրային  կազմակերպության տվյալները :  

Ուսումնասիրությունները կատարվել են երթուղային, 

գիտական գույքագրման, որոշիչներով որոշման, լուսանկարման  

մեթոդներով:  

Արդյունքներ և քննարկում:  

Ըստ Արցախի հանրապետության ազգային վիճակագրական 

ծառայության անտառտնտեսության և  <<Արցախանտառ>> պետական ոչ 

առևտրային  կազմակերպության տվյալների՝ Արցախի անտառածածկ 

տարածքը 2018թ. կազմում է 21,98 %: (Աղյուսակ 1)                                                                                                                            

                                                                                                                         

Աղյուսակ 1 

                           Արցախի անտառային ֆոնդի մակերեսը     (01.07.2018) 
 Հազ. հեկտար Տոկոսներով՝ 

ընդհանուր մակերեսի 
նկատմամբ 

Ընդհանուր հողային 
տարածքը 
 

1143, 27  100.0 

Անտառային ֆոնդ 446.70  39.1 

Անտառածածկ տարածք 251, 317 21,98 

Ոչ անտառածածկ 
տարածք/վարելահողեր, 
խոտհարքեր, 
արոտավայրեր և այլն/ 

 
195, 383 

 
17,1 

 

Արցախի անտառներում ծառատեսակների բաշխվածությունն 

անհավասարաչափ է: Առավել հարուստ են Մարտակերտի, Հադրութի, 

Քաշաթաղի, Ասկերանի, Քարվաճառի, Շահումյանի շրջանները, իսկ 

Մարտունու շրջանն աղքատ է, որը պայմանավորված է համեմատաբար 

չորային կլիմայով  և  հարթավայրային բնույթով: Մեծ մասամբ անտառները 

լայնատերև են: Արցախի   անտառներն ունեն բարդ կառուցվածք և 

կենսաձևերի վիթխարի բազմազանություն:  Ինչպես Հայաստանի, այնպես 

էլ Արցախի անտառներն իրենց ծառատեսակներով ու բուսածածկույթով 

պատկանում են Կովկասյան և Հայկական-իրանական մարզերին։ 

Կովկասյան մարզի մեջ մտնող ներկայիս անտառների հիմնական 

ծառատեսակները (հաճարենի, բոխի, թխկի, կաղնու շատ տեսակներ, 

խնձորենի, լորենի, կեռասենի, դժնիկ, թեղի, հացենի և այլն) տարածվել են 

վերին միոցենում։ Սառցադաշտային ժամանակաշրջանում 

վերջնականապես ոչնչացել են անտառների խոնավասեր ու ջերմասեր 

տեսակները, և մերձարևադարձային փարթամ անտառներն իրենց տեղը 

զիջել են տերևաթափ անտառներին, որտեղ գերիշխում են հաճարենին, 

կաղնին և ցրտադիմացկուն այլ տեսակներ։ 

Բորեալ կամ հյուսիսային տարրերը անտառի հիմնական 

ծառատեսակներն են։ Այս խմբից են, օրինակ, արևելյան հաճարենին, 

կովկասյան բոխին, սրատերև և դաշտային թխկիները, անտառային 

բարդին և այլն։ 

Ըստ կենսաէկոլոգիական առանձնահատկությունների և տնտեսական 

նշանակության՝ հետազոտվող բույսերը, որոնք  Արցախի անտառների 

հիմնական ծառատեսակներ են, բաժանվում են հետևյալ խմբերի՝ 

• գլխավոր կամ անտառկազմող, 

• երկրորդական կամ ստորադաս, 

• հազվագյուտ տեսակներ: 

Գլխավոր կամ անտառկազմող տեսակները (հաճարենի, կաղնի, բոխի) 

անտառային համակեցության գերիշխող, դիմացկուն ամենախոշոր ծառերն 

են, որոնք գրավում են առաջին և երկրորդ շարահարկերը և զբաղեցնում են 

մեծ տարածք։ Հիմնական անտառակազմող տեսակները  կազմում են. 

կաղնուտներ՝ 81,78 հազ. հա (29%),  բոխուտներ՝  87,42 հազ. հա (31%),  

հաճարկուտներ՝  84,6 հազ. հա (30%) տարածություն։  

Երկրորդական կամ ստորադաս տեսակներից է արևելյան բոխին, 

թխկին, լորենին, կեչին, թեղին, հացենին և այլն, որոնք ստվերասեր են, 

խոնավասեր, զբաղեցնում են անտառի երկրորդ շարահարկը։ 

Հազվագյուտ տեսակներից են՝ սովորական շագանակենին,  

արջատխլենին (Corylus colurna), բոխի շուշիին (C. schuschaensis H. Winkler), 

որոնք զբաղեցնում են  սահմանափակ տարածք, բուսաշխարհի հնագույն 

ներկայացուցիչներից են, գրանցված են  <<ՀՀ Կարմիր գրքում>>։  

  Հետազոտվող ծառատեսակները առաջացնում են ինչպես զուտ,այնպես 

էլ խառը անտառներ: Բացի դրանից՝ այս ծառատեսակներից մի քանիսը 

ռելիկտային  են: 

Կովկասի դենդրոֆլորայի ռելիկտներին բազմաթիվ աշխատություններ 

են նվիրված : 

Ըստ Կուզնեցովի՝ Կովկասի ֆլորայի անտառային ծածկոցը 

երրորդական ժամանակաշրջանի վերջում և սառցապատման 

ժամանակաշրջանի սկզբում համատարած վերացել է` պահպանվելով 

միայն Կոլխիդայում և Թալիշում  ռելիկտային մնացորդների տեսքով (9): 

Գրոսհեյմն  <<Արևելյան Անդրկովկասի ռելիկտները>> 

աշխատությունում նշել է, որ սարմաթի վերջում Կովկասի 

տարածաշրջանում արդեն ձևավորված են եղել Կոլխիդայի և Թալիշի 

ռեֆուգիումները, գլխավորապես բաղկացած լինելով տուրգայական (բո- 

րեալ) տարրերից, որոնք ենթարկվելով որոշակի վերափոխման, հասել են 

մինչև մեր օրերը  (7): 

Ըստ Գյուլիսաշվիլիի. Անդրկովկասի ռելիկտային տեսակները (Fagus 

orientalis, Zelcova carpinifolia, Ficus carica, Rhododendron caucasicum, 

Diospyros lotus, Castanea sativa), հարմարվելով նոր, փոփոխված 

էկոլոգիական պայմաններին,  միաժամանակ պահպանել են 

արևադարձային և մերձարևադարձային տեսակներին բնորոշ մի շարք 

ժառանգական առանձնահատկություններ, որոնցից են վեգետացիայից 

հետո չոր տերևների պահպանումը, տերևակալման պարբերականությունը, 

սյունաձև բունը, ծաղկման բազմակիությունը, չպաշպանված մերկ 

բողբոջների առկայությունը(8): 

Ըստ Գրոսհեյմի՝ <<ներկայումս ռելիկտների մեծ մասը սահմանափակ 

տարածվածություն ունի:  

Դրանք հանդիպում են հիմնականում հյուսիս-արևելյան  համեմատաբար  

խոնավ  անտառաճման շրջաններում:Սակայն կան ռելիկտային ծագմամբ, 

այսինքն՝  հնագույն ֆլորաներին պատկանող որոշ տեսակներ, որոնք մեր 

օրերում  ոչ միայն չեն կրճատում  իրենց արեալը, այլև  ձեռք են բերել  

բավարար հարմարողականություն ներկայիս էկոլոգիական  

պայմաններին` ցուցաբերելով պրոգրեսիվ զարգացման բոլոր գծերը՚>>(6; 7):  

Հետազոտվող բույսերը Արցախի անտառների գլխավոր կամ 

անտառկազմող հիմնական ծառատեսակներն են, ունեն այնպիսի 

տարածվածություն և էկոլոգիա, որը պատկերված է աղյուսակ 2 -ում.                                                                                                               
                                                                                                                                      

Աղյուսակ 2 
Հաճարազգիների և տխլազգիների ընտանիքներին պատկանող 

ծառատեսակների տարածվածությունն և էկոլոգիան Արցախում 
հհ Ցեղերի  

անվանումը  
(հայերեն,  

լատիներեն) 

Տեսակների  
անվանումը  
(հայերեն,  

լատիներեն) 

 
 

Կենսաձևը 

Տարածվածութ 
յունն  ըստ 
 Արցախի  

շրջանների 

 
էկոլոգիան 

Հաճարազգիների ընտանիք՝ Fagaceae 

1. Հաճարենի 
(Fagus L.) 

1.Հաճարենի արևելյան` 
Fagus orientalis Lipsky. 
 

ծառատեսակ Մարտակերտ կաղնու  
անտառներ 

 
 
 
 
 
 
 
 
2. 

 
 
 
 
 
 
 

Կաղնի 
( Quercus L.) 

1.Կաղնի վրացական՝  
Quercus iberica Steven 
 
2. Կաղնի խոշորառէջ՝ 
 Quercus macranthera 
Fisch. et C. A. Mey. et 
Hohen 
 
3. Կաղնի արաքսյան՝  
Q. araxina (Trautv.) 
Grossh. 
 
4. Կաղնի ոսկեզօծ՝  

ծառատեսակ 
 
 
ծառատեսակ 
 
 
 
ծառատեսակ 
 
 
 
ծառատեսակ 
 

Արցախի բոլոր 
 շրջաններում 
 
Արցախի բոլոր 
 շրջաններում 
 
 
Հադրութի,  
Քաշաթաղի 
շրջաններ 
 
Մարտակերտի,  
Շահումյանի 

բոխու և 
հաճարենու 
 անտառներ 
բոխու և  
հաճարենու 
 անտառներ 
 
արիդային 
նոսր 
 անտառներ,   
մինչև  1100մ  
բարձրություն
ը 

Q. hypochrysa Stev.  և Ասկերանի 

 շրջաններ 
 
խառը   
անտառներ             
ռներ 

3. Շագանակենի 
(Castanea Mill.) 

Շագանակենի  
սովորական՝ Castanea 
 sativa Mill. 

ծառատեսակ 
 

Մարտունու, 
Հադրութի  
շրջաններ 

լեռնալանջեր 

                                                     Տխլազգիների ընտանիք ՝   Corylaceae 

4. Բոխի 
(Carpinus  
Mill.) 
 
 
 
 
 
 
 
 
 

1.Բոխի կովկասյան՝ 
Carpinus   caucasica L. 
 կամ բոխի  
 սովորական՝Carpinus  
betulus L 
2.Բոխի 
արևելյան(ղաժի,  
ջղանե)՝ 
 Carpinus orientalis Mill. 
 
3. Բոխի շուշիի՝  
C. schuschaensis H. 
Winkler  

 
ծառատեսակ 
 
 
ծառատեսակ 
 թփատեսակ 
 
 
 
 
ծառատեսակ 

Արցախի 
բոլոր  
շրջաններում 
 
 
Արցախի 
բոլոր 
 շրջաններում 
 
 
 
 
Շուշի 

կաղնու,  
հաճարենու 
 անտառներ 
 
 
բոխուտներ 
 
 
 
միջին լեռնային 
 նոսր անտառ 

5. Տխլենի՝ 
Corylus L. 

Տխլենի սովորական՝  
Corylus avellana L. 

թփատեսակ Արցախի 
բոլոր  
շրջաններում 

կաղնեբոխային 
ենթանտառ 

6. Արջատխլենի՝  
Corylus  L. 

Արջատխլենի՝ 
 Corylus colurna L. 

ծառատեսակ Հադրութ կաղնեբոխային 
ենթանտառ, 
հաճարենու,  
բոխու անտառ 

 
Արցախում կաղնու անտառները  տարածված  են ինչպես 

կենտրոնական, այնպես էլ հյուսիսային և հարավային շրջաններում: 
Կաղնուտներում հանդիպում են կաղնու 4 տեսակ, որոնցից Quercus iberica 
Stev (Կաղնի վրացական), Q. macranthera Fisch. et Mey. ex Hohen. (Կաղնի 
խոշորառէջ): Q. araxina (Trautv.) Grossh. (Կաղնի արաքսյան) տեսակը 
հանդիպում է Հադրութի և Քաշաթաղի շրջաններում՝ մինչև 1100 մ 
բարձրություններում, որտեղ կազմում է արիդային նոսր անտառներ, իսկ 
Q. hypochrysa Stev. (Կաղնի ոսկեզօծ) տեսակը` Մարտակերտի, 
Շահումյանի և Ասկերանի շրջանների անտառներում: (3):                                                                                                                           

Արցախում հանդիպում է բոխու 3 տեսակ՝ Carpinus betulus L. (Բոխի  
սովորական), C. orientalis Mill. (Բոխի արևելյան) և C. schuschaensis H. 
Winkler (Բոխի շուշիի):  

Սովորական կամ կովկասյան բոխին խոշոր ծառ է՝մինչև 30-35 մ 
բարձրությամբ և 60-80 սմ բնի տրամագծով: Ունի տարածման մեծ արեալ, 
հանդիպում է անտառային բոլոր գոտիներում: Արևելյան բոխին ավելի 
չորադիմացկուն է, ջերմասեր, հողի նկատմամբ՝ քիչ պահանջկոտ։ Ցածրաճ 
ծառ է, ունի մինչև 5-8 մ բարձրության: Ստորադաս ծառատեսակ է կամ 
ենթաանտառում՝ խոշոր թուփ: Բոխի Շուշիին (C. schuschaensis) 
սահմանափակ տարածությամբ հանդիպում է միայն Շուշիի, Սյունիքի 
մարզի ստորին և միջին լեռնային գոտիների անտառներում և 
նոսրանտառներում։ Շատ արժեքավոր է. ունի հոծ, ծանր բնափայտ։ Կեղևի 

ներսի կողմից ստանում են դեղին ներկ։ Հազվագյուտ տեսակ է, գրանցված 
է Հայաստանի Կարմիր գրքում: 

Անտառկազմող հիմնական տեսակներից է նաև արևելյան հաճարենին՝ 
Fagus orientalis Lipsky, որը հանդիպում է Մարտակերտի, Ասկերանի, 
Շահումյանի շրջանների հյուսիսային մասում՝ զբաղեցնելով 
գերազանցապես հյուսիսային թեքության լեռնալանջերը:  

Սովորական շագանակենու տարածման արեալը ընդգրկում է 
Միջերկրածովային շրջանները, Փոքր Ասիան, Կովկասի սևծովյան 
ափերը(Սոչի, Տուաբսե շրջանները,Աբխազիա, Աջարիա): Փոքր Կովկասի 
շրջաններում շագանակենու տարածման արեալը սահմանափակվում է 
Վրաստանի՝  Բորժումի անտառներով: Սակայն 1967 թ.  Ռ. Առուշանյանի 
կողմից  Արցախի Մարտունու  շրջանի Ղարաբաղյան լեռնաշղթայի Քիրս 
լեռան հյուսիսային լանջերի կաղնու-բոխու խառը անտառներում  
հայտնաբերվել են շագանակենու ծառուտներ, որոնք վկայում է  այն մասին, 
որ  ռելիկտային բույսի արեալը տարածվում են նաև Լեռնային 
Ղարաբաղում(4):  

Ներկայումս  Մարտունու համայնքին պատկանող անտառներում խառը 
ծառատեսակների հետ միասին  աճում է շագանակենու  7-10 տարեկան 
ծառեր: Հավանական է, որ շագանակենու ընկուզիկները տարածել են 
թռչունները: 

Սովորական շագանակենու ծառուտներ կան նաև Հադրութի շրջանի 
Մեծ Թաղլար գյուղի անտառում, Մարտակերտի Մադաղեսի 
անտառտնտեսության <<Երեք մանկուկ>>  կոչվող տեղամասում, Չանախչի  
գյուղի անտառտարածքում(3): 

Արցախում տարածված է տխլենու 2 տեսակ՝ տ.սովորական՝ Corylus 
avellana L և տ. ծառանման՝ արջատխլենի՝ Corylus colurna L.:  Սովորական 
տխլենին խոշոր թուփ է  կամ ցածրաճ ծառ՝ 2-5 մ բարձրությամբ: 
Տարածված է Արցախի համարյա  բոլոր  անտառներում: Արջատխլենին 
խոշոր ծառ է՝մինչև 20-25 մ բարձրությամբ, մինչև 1 մ բնի տրամագծով: 
Գերադասում է սննդանյութերով հարուստ, խոնավ հողերը, զգայուն է օդի 
խոնավության, հողի հիմնայնության նկատմամբ: Հանդիպում է 
սահմանափակ տեղերում: Արցախում տարածված է Հադրութի (Տող, Տումի) 
կաղնեբոխու ենթաանտառում, Քյալբաջարի եղեգնուտի մոտ(3): 

Այսպիսով՝ ուսումնասիրությունների արդյունքում կարելի է 
եզրակացնել, որ հաճարազգիների և տխլազգիների ընտանիքներին 
պատկանող գլխավոր կամ անտառկազմող տեսակները (հաճարենի, 
կաղնի, բոխի) անտառային համակեցության գերիշխող, դիմացկուն 
ամենախոշոր ծառերն են, որոնք գրավում են առաջին և երկրորդ 
շարահարկերը և զբաղեցնում են մեծ տարածք։ Հաշվի առնելով, որ 
անտառն ապահովում է ինչպես տեղական բնակչության, այնպես էլ 
ընդհանուր առմամբ հասարակության նյութական և սոցիալական 
կարիքները, տարածքները պաշտպանում է փլուզումներից, էրոզիայից և 
քամիների բացասական ներգործություններից, ուստի յուրաքանչյուր 
բնակչի պարտադիր խնդիրն է նրա պահպանությունը: <<Անտառների 

ջրահավաք և ջրակարգավորիչ, դաշտապաշտպան և հակաէրոզիոն 
հատկությունները անգնահատելի են հատկապես այնպիսի լեռնային 
երկրների համար, ինչպիսին է Արցախը, և իրենցից ներկայացնում են շատ 
ավելի մեծ արժեք, քան անտառից բնափայտ ստանալն է>>(5): 

Ուստի, Արցախի անտառների պահպանության միջոցներից են՝ 
ապօրինի անտառահատումների բացառումը,  անտառատնկման և 
անտառի բնական աճին նպաստող միջոցառումների իրականացումը, 
արգելավայրերի և արգելոցների կազմակերպումը: 

